ԱՄՓՈՓԱԹԵՐԹ
«ՍԵՎԱՆԱ ԼՃԻ ԷԿՈՀԱՄԱԿԱՐԳԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ, ՎԵՐԱՐՏԱԴՐՄԱՆ ԵՎ ՕԳՏԱԳՈՐԾՄԱՆ ՄԻՋՈՑԱՌՈՒՄՆԵՐԻ 2026 ԹՎԱԿԱՆԻ ՏԱՐԵԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՎԱՐՉԱՊԵՏԻ ԱՇԽԱՏԱԿԱԶՄԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ

	1. Նախագծի հավելվածի 1.1 կետի 1-ին ենթակետով նախատեսվում է 2026թ-ին և շարունակական «Սևան» ազգային պարկ»-ի ռեկրեացիոն գոտում թվով 5 հանրային լողափի կազմակերպերպում։ Անհրաժեշտ է նկատի ունենալ, որ ՀՀ կառավարության 2021 թվականի նոյեմբերի 18-ի «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 1-ին հավելվածի Շրջակա միջավայրի նախարարություն բաժնի 2.2.5-րդ կետի համաձայն՝ 2026 թվականի հուլիսի 1-ին տասնօրյակում «Սևան» ազգային պարկ»-ի ռեկրեացիոն գոտում պետք է լինի շահագործվող առնվազն 10 հանրային լողափ և սույն կետով առաջարկվող միայն 5 հանրային լողափի կազմակերպումը լրացուցիչ պարզաբանման և հիմնավորման կարիք ունի։
	Ընդունվել է։
Կատարվել է համապատասխան փոփոխություն։
	

	2. Լրացուցիչ պարզաբանման և հիմնավորման կարիք ունի ՀՀ կառավարության 2024 թվականի սեպտեմբերի 26-ի N 1545-Ն որոշման հավելվածի 2.10-րդ կետով սահմանված՝ «Աջակցել Սևանա լճի անմիջական ազդեցության գոտում գոմաղբամբարների կառուցման գործում՝ գործող անասնապահական խոշոր տնտեսություններում առաջացած գոմաղբի կուտակման նպատակով» միջոցառման՝ սույն Նախագծում բացակայության հարցը։ Սույն դիտարկումը վերաբերվում է նաև ՀՀ կառավարության 2024 թվականի սեպտեմբերի 26-ի N 1545-Ն որոշման հավելվածի 2.11-րդ և 2.15-րդ կետերով սահմանված՝ «Խրախուսել Սևանա լճի ափամերձ հողատարածքներում բնական ճանապարհով հողում մշակաբույսերի համար անհրաժեշտ սննդատարրերի պաշարների համալրումը» և «Սևանա լճի շրջակայքում ջրածածկ և ջրածածկման ենթակա տարածքներում անտառմաքրման աշխատանքների իրականացում (43.95 հա)»  միջոցառումներին։ Հատկանշական է նաև այն հանգամանքը, որ վերոնշյալ միջոցառումները ՀՀ կառավարության 2024 թվականի սեպտեմբերի 26-ի N 1545-Ն որոշման հավելվածում նշված են որպես շարունակական իրականացվող միջոցառումներ։
	Ընդունվել է ի գիտություն։
Պարզաբանում՝
2.10 և 2.11 կետերի մասով 
 Կառավարության 2024 թվականի սեպտեմբերի 26-ի N1545-Ն որոշման հավելվածի 2.10 և 2.11 կետերով սահմանված միջոցառումները առաջարկվել էր Էկոնամիկայի նախարարության կողմից, սակայն 2025 թվականի տարեկան միջոցառումների ընթացքի գնահատման նպատակով հավաքագրված 1-ին կիսամյակի հաշվետվության արդյունքներով, այս միջոցառումների կատարման ուղղությամբ արդյունքային ցուցանիշներ չեն գրանցվել, ինչպես նաև միջոցառումների անցկացման համար դեռևս ընթանում են աշխատանքներ ֆիանանսավորման միջոցների և աղբյուրների ներգրավվման ուղղությամբ։ Հաշվի առնելով վերոգրյալը նպատակահարմար չի համարվել այս միջոցառումների ներգավվումը 2026 թվականի տարեկան ծրագրում։
Միևնույն ժամանակ դիտարկելով այս միջոցառումների կարևորությունը տեղեկացնում եմ, որ պարբերաբար  ընթանում են աշխատանքային քննարկումներ միջազգային կազմակերպությունների հետ ֆինանասական միջոցների ձեռքբերման և միջոցառման իրականացման հարցում։ 
2.15 կետի մասով
Ընդունվել է։
Կատարվել է համապատասխան փոփոխություն նախագծի հավելվածի 2.13 կետում։
	

	3. Ելնելով արդեն իսկ մայիս ամսվա ընթացքում ՀՀ կառավարության կողմից Սևանա լճից ջրթողումների և ջրառների պլան-ժամանակացույցի հաստատված լինելու անհրաժեշտությունից՝ առաջարկում ենք քննարկել Նախագծի հավելվածի 2.11-րդ կետով նախատեսված՝ «Ըստ տարեկան հաստատված առավելագույն չափաքանակի Սևանա լճից ջրթողումների և ջրառների պլան-ժամանակացույցի կազմում, ներկայացում շրջակա միջավայրի նախարարություն (ապրիլ-մայիս)» միջոցառման ժամկետների վերանայման հարցը։
	Ընդունվել է։
Կատարվել է համապատասխան փոփոխություն։
	

	4. Նախագծի հավելվածի 3.13-րդ կետում լրացուցիչ պարզաբանման կարիք ունի «անտառտնտեսական աշխատանքներ» ձևակերպումը։
	Ընդունվել է ի գիտություն։
Պարզաբանում՝
Անտառտնտեսական աշխատանքներները անտառների կայուն կառավարմանն ուղղված գործողությունների ամբողջություն են, որոնք ներառում են անտառային ռեսուրսների պահպանումը, վերարտադրությունը, պաշտպանությունը և ռացիոնալ օգտագործումը:
Այս աշխատանքները ներառում են տարբեր տեսակի գործողություններ, ինչպիսիք են անտառների վերականգնումը, անտառային խնամքը, սանիտարական հատումները, հրդեհների կանխարգելման միջոցառումները և անտառային կառավարումը:
Բացի այդ, ձևկերպումը նկարագրված է 2026-2028թթ. բյուջետային հայտում, իսկ նկարագրության սահմանումը բխում է «Սևան» ազգային պարկի» կանոնադրական գործառույթներից։
	

	5. Նախագծի հավելվածով նախատեսվող միջոցառումների գերակշռող մասը ներկայացված են ընդհանրական տեսքով և պահպանված չեն արդյունքների չափելիության և համադրելիության սկզբունքները։
	Չի ընդունվել։
Յուրաքանչյուր միջոցառման համար սահմանված է կոնկրետ, չափելի, հասանելի, համապատասխան և ժամանակային առումով սահմանափակված ցուցանիշներ։ Հստակ սահմանված է թե ինչ չափանիշներ կօգտագործվեն նպատակների իրականացումը գնահատելու համար: Դրանք կարող են լինել քանակական ցուցանիշներ, որակական բնութագրեր կամ փորձագիտական գնահատականներ:
	

	6. Նախագծին կից ներկայացված հիմնավորման համաձայն՝ ծրագրում ներառվել են 18 միջոցառումներ, մինչդեռ Նախագծի հավելվածով առաջարկվում է սահմանել 17 միջոցառում։ Միաժամանակ, հիմնավորման համաձայն՝ վերոնշյալ միջոցառումների արդյունքում, որպես ակնկալվող արդյունք, նշված է գոմաղբի կուտակման նպատակով գոմաղբամբարների կառուցումը, մինչդեռ, Նախագծում գոմաղբի կուտակման նպատակով գոմաղբամբարների կառուցման միջոցառում նախատեսված չէ։
	Ընդունվել է։
Կատարվել է համապատասխան փոփոխություն։
	

	7. Նախագծին կից ներկայացված հիմնավորման, ՀՀ կառավարության 2024 թվականի սեպտեմբերի 26-ի N 1545-Ն որոշման, ՀՀ կառավարության 2023 թվականի սեպտեմբերի 28-ի N 1656-Ն որոշման, ՀՀ կառավարության 2022 թվականի սեպտեմբերի 29-ի N 1520-Ն որոշման փաթեթներում ներառված հիմնավորումների համաձայն՝ խիստ անհրաժեշտություն է առաջացել վերանայելու Սևանա լճի մասին օրենսդրությունը, ինչպես նաև անհրաժեշտ է իրականացնել գործող օրենսդրության, ներկա իրավիճակի վերլուծություն և գնահատում, գիտական հիմնավորումների և վերլուծությունների թարմացում, կլիմայի փոփոխության նկատմամբ էկոհամակարգի խոցելիության վերլուծություն և գնահատում, բացասական սցենարների նկատմամբ կանխարգելիչ միջոցառումների և առաջարկությունների ներկայացում։ Հաշվի առնելով այն հանգամանքը, որ վերոնշյալ միջոցառումների գերակշռող մասը Շրջակա միջավայրի նախարարության լիազորությունների տիրույթում է՝ անհրաժեշտ է ներկայացնել տեղեկանք-պարզաբանում՝ վերոնշյալ խնդրի վերաբերյալ տարիներով բարձրաձայնման և մինչ օրս միջոցառումներն իրականացված չլինելու պատճառների վերաբերյալ։ Սույն դիտարկումը վերաբերվում է նաև «Սևան» ազգային պարկ» ՊՈԱԿ-ի կառավարման պլանի բացակայության պատճառով առաջացած խնդիրների մասին վերոնշյալ ՀՀ կառավարության որոշումների փաթեթում ներկայացված հիմնավորումների մեջ բարձրաձայնելու և մինչս օրս կառավարման պլանի հաստատված չլինելու հարցին։ 
	Ընդունվել է։
Տեղեկանք-պարզաբանումը կցված է։
	

	8. Վարչապետի 2024 թվականի դեկտեմբերի 19-ի N 02/08.86/43837-2024 հանձնարարարականի համաձայն՝ ՀՀ կառավարության ցանկացած որոշման նախագիծ, որը չի բխում ընդունված ռազմավարությունների կոնկրետ կետերից, մինչ Վարչապետի աշխատակազմ ներկայացնելը, նախօրոք անհրաժեշտ է համաձայնեցնել Վարչապետի հետ՝ ապահովելով Վարչապետի գրավոր համաձայնությունը և համաձայնության մասին ուղեկցական գրությամբ՝ Վարչապետի աշխատակազմ ներկայացնել տեղեկատվություն: Մինչդեռ՝ Նախագծի հիմնավորման մեջ բացակայում է կապը ռազմավարական փաստաթղթերի հետ և Նախագծի փաթեթում բացակայում է Վարչապետի գրավոր համաձայնությունը և համաձայնության մասին ուղեկցական գրությունը։
	Ընդունվել է։ 
Նախագծի հիմնավորման մեջ ներառվել է կապը ռազմավարական փաստաթղթերի հետ հաստատող դրույթ։
	

	2. ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	13.08.2025թ.

	
	N 02/12․93/26389

	Համաձայն «Սևանա լճի մասին» օրենքի 13-րդ հոդվածի 3-րդ մասի՝ տարեկան ծրագիրը ներառում է նաև.
բ) Սևանա լճի էկոլոգիական կայունությունը չխախտող և լճի ջրային դրական հաշվեկշիռն ապահովող ջրթողումների և անվերադարձ ջրառումների պլանները և ընթացիկ գրաֆիկները.
գ) Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով:
Մինչդեռ՝ նախագծի հավելվածում վերոնշյալ տվյալները բացակայում են։ Հետևաբար, նախագծի հավելվածով առաջարկվող համապատասխան դրույթները չեն համապատասխանում օրենսդրական կարգավորմանը:
	Չի ընդունվել
Պարզաբանում՝
Տարեկան ծրագրի մշակումը հանդիսանում է Հայաստանի Հանրապետության բյուջետային գործընթացի մաս և սահմանված կարգով յուրաքանչյուր տարի գալիք տարվա Տարեկան ծրագրի նախագիծը Կառավարության քննարկմանն է ներկայացվում այդ գործընթացի շրջանակներում՝ մինչև սեպտեմբերի  1-ին տասնօրյակ։ Տարեկան ծրագիրը հաստատվում է համապատասխան Կառավարության որոշմամբ, որից հետո Կառավարությունն այն Ազգային ժողով է ներկայացնում՝ պետական բյուջեի նախագծի կազմում։ Ազգային ժողովը հաստատում է Պետական բյուջեն։
Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով հաստատելու նպատակով յուրաքանչյուր տարի հիմք է ընդունվում գալիք տարում համապատասխան ջրօգտագործողների կողմից ներկայացված հայտերը (գյուղատնտեսական մշակաբույսերի ոռոգման համար գործող նորմատիվային պահանջներին համապատասխան), որի հիման վրա կազմվում է ջրթողումների և անվերադարձ ջրառի պլան-ժամանակացույց, որը Տարածքային կառավարման և ենթակառուցվածքների նախարարության կողմից ներկայացվում է ՀՀ շրջակա միջավայրի նախարարություն։ Ստացված տվյալների հիման վրա նոր հնարավոր է ապահովել այս միջոցառումը, ինչն իրենից ենթադրում է արդեն իսկ նախորդ տարում հաստատված որոշման մեջ լրացումների կամ փոփոխությունների իրականացում։ Այս հանգամանքով պայմանավորված Տարեկան ծրագրում միջոցառումն ամրագրվում է սկզբունքով, որի նկարագրում նշվում է, որ միջոցառման կատարումը հնարավոր է ապահովել Տարեկան ծրագրի հաստատումից հետո` հիմք ընդունելով տարվա ընթացքում ձեռքբերված տվյալները։ 
	

	3. ՎԱՐՉԱՊԵՏԻ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ
	13.08.2025թ.

	
	N 02/12․93/26389

	Նախագծով առաջարկվում է Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2026 թվականի տարեկան ծրագրով հաստատվող մի շարք միջոցառումների մասով որպես ֆինանսավորման աղբյուր դիտարկել ՀՀ 2026 թվականի պետական բյուջեն:
Այս առումով հայտնում ենք, որ Նախագծի վերաբերյալ դիրքորոշում հնարավոր կլինի ներկայացնել միայն ՀՀ վարչապետի 16.01.2025թ. «Հայաստանի Հանրապետության 2026 թվականի բյուջետային գործընթացն սկսելու մասին» N 36-Ա որոշմամբ հաստատված հավելվածի 46-րդ կետով սահմանված ժամկետում (մինչև 2025թ. սեպտեմբերի 23-ը) ՀՀ ֆինանսների նախարարության կողմից ՀՀ 2026 թվականի պետական բյուջեի նախագիծը ՀՀ վարչապետի աշխատակազմ ներկայացնելու պարագայում:

